
　〈引議追使虜果奉　乘輿來歸後上皇復位授寅錦衣衛百户〉

浙閩盜平進兵部侍郎孫原貞爲兵部尙書撫鎮南省遂

爲浙江奏立宣平雲和景寧泰順四縣福建置永安壽寧

二縣地方以寧○廵撫南直𨽾工部尙書周忱乞致仕命

户部侍郎李敏代之

　〈按忱在南畿二十二年兩遭喪皆起復視事上任旣專忱亦盡心職務爲人謙恭不立崖岸謀慮深長善抹衆〉

　〈論征輸有常度貢賦未嘗稽欠且有蠃餘遇屬郡有荒歉卽以便宜從事撥餘米以補不足之數凡宮府織造〉

　〈供應軍需馬草夏梲鹽鈔驛馬鋪陳歲辦該徵者盡出於所積餘未蓋民賦歲輸石五斗之外漠然不見他役〉

　〈之及已而宮府無復徵科之擾諸縣學校先賢祠各郡橋梁河道盡爲修葺濬治一切取諸米人爭爲立生祠〉

　〈没因以祀之其後户部言濟晨餘米失於稽考奏遣曹屬盡括歸之於官於是徵需雜然逋負自若人益思忱〉

　〈之功焉後二年忱卒謚文襄〉

　〈思善錄曰周恂如致仕歸尋没蘇松連歲大水撫臣敕濟罔措飢民枕籍于道雖死猶曰安得周公復生以活〉

　〈我耶自是撫臣守其法則治紊之則亂閒有知其所當然而不知其所以然知其所當歛而莫知其所以散民〉

　〈卒無以蒙其惠也〉

杖中書舍人何觀調外任觀時辦事文淵閣奏言大臣舊

老如尙書王直胡濙等正統中皆阿附權奸今此輩老猾

不宜在左右及言北虜之來朝宜驅置于南方忤旨下六

科十三道議以聞吏科給事中毛玉爲奏稿謂觀誣陷大

臣擅開邊釁宜正觀罪等語同列林聰葉盛皆勸玉易稿

不從盛曰朝廷大開言路未嘗罪一言者雖罪觀猶今我

--

等看議盖甚盛德也君猶不念劉球之事乎球之死人至

今以王振馬順爲恨此諸君所親見也雷霆之下萬一不

測是我曹爲之而成朝廷不容直言之名且諸君亦言官

獨不爲它日身計乎玉意解乃稍易數語面奏之有旨令

錦衣衛杖觀調外任明日盛道遇錦衣衛二鎮撫語及杖

觀事二人曰彼何可深罪杖惟具數耳

